
ЗАПОЧНА РЕКОНСТРУКЦИЈА НА УЛИЦАТА КОЗЛЕ 3

Улицата “Козле 3,, , во урбаната заедница Нерези, ќе добие нов асфалт. 
Од денеска започнаа градежните активности на постојната улична мрежа, 
во должина од 430 м2. За оваа намена, од буџетот на Општина Карпош се 
издвоени 2.921.920 денари, со цел граѓаните да имаат безбедна сообраќајница. 
Изведувач на градежните активности е градежната фирма ДПГТУ “Филип 
Инжинеринг,, – ДООЕЛ увоз-извоз.

Започнувајќи од денеска, околу 350 дечиња кои се згрижени во детската 
градинка „Орце Николов“ во населбата Карпош 3, ќе добиваат еднаш 
неделно по еден килограм првокласно македонско овошје. Поточно, секое 
детенце коешто е запишано во градинка, во текот на седмицата еднаш ќе 
добива по еден килограм кајсии, праски, сливи, круши или јаболка. Станува 
збор за кампањата којашто ја реализира Министерството за земјоделство, 
шумарство и водостопанство (МЗШВ), која ги опфаќа сите детски градинки 
во државава.

 По тој повод, министерот Љупчо Николовски и раководителката на Секторот 
за дејности од јавен интерес при Општина Карпош, Гордана Зафировска, 
денеска ја посетија оваа претшколска установа, каде што присуствуваа 
на тематските работилници, поразговараа со дечињата и им ги поделија 
пакетчињата со овошје.

 Во име на локалната самоуправа ја поздравувам оваа иницијатива на МЗШВ 
и испраќам искрена поддршка за овој проект, бидејќи на овој начин го 
збогатуваме здравиот оброк на дечињата од нашите градинки, со дополнителни 
свежи природни намирници – истакна раководителката Зафировска.
 

Инаку, овој проект се реализира втора година по ред преку програмата на 
Министерството за земјоделство, шумарство и водостопанство, со цел, 
поддршка на откупот на овошјето, зеленчукот, млекото и млечните производи 

ЗДРАВ ОБРОК ЗА СИТЕ ДЕЧИЊА ВО ГРАДИНКИТЕ НИЗ КАРПОШ

Секторот Инспекторат го објави својот шестмесечен извештај за периодот 
од 01.01.2023 до 30.06.2023 година. Во изминатиот период во овој Сектор се 
составени 228 (вонредни редовни и контролни) записници, а инспекторите 
донесоа и 100 решенија. Во истиот период минатата година биле составени 
87 записници и 39 решенија, со што е евидентно дека со дополнувањето на 
тимот на Секторот со градежен и комунален инспектор, се постигнати високи 
резултати.

Исто така, вреди да се напомене дека во текот на првите шест месеци, 
комуналниот инспектор од Општина Карпош заедно со службите на 
Ј.П. Градски Паркинг – Сектор „Пајак“, отстраниле 93 возила од зелена 
површина. Инаку, локалната самоуправа и градското јавно претпријатие 
имаат меѓусебен договор за соработка и по нивните преземени активности,   
значително е намален бројот на возила кои паркираат на зелена површина.

Во однос на комуналните редари, Секторот располага со седум овластени 
лица кои поседуваат службена легитимација, и нивната работа е константна 
на терен веќе долги години. Притоа може да се констатира дека нивното 
присуство на терен дава одлични резултати во насока на намалување 
на бројот на прекршители на законот, при што се забележува опаѓање на  
прекршоците кои се однесуваат на Законот за комунални дејности. Оваа 
година во првата половина комуналните редари составиле 47 прекршочни 
платни налози и дале 22 опомени по кои е постапено во целост.

Новитет во Секторот Инспекторат се опомените, кои како инструмент веќе 
години наназад редарите усно ги изрекуваат на странките. Станува збор 
за утврдување на помала  неправилност која може да биде расчистена 
брзо и едноставно, без поведување на постапка а истата опомена делува 
едукативно кон странките кои во голем број и не се запознаени со Законот 
за комунални дејности и Законот за јавна чистота. Оваа година опомените 
се даваат по писмен пат и за нив се води само интерна евиденција, пред сѐ 
со цел, за полесно собирање на информации од граѓаните. Оваа постапка 
е логична бидејќи, кога граѓаните се опоменати и им е даден рок од неколку 
часа без казна да постапат согласно Закон, истите многу полесно и без 
потреба на присуство на полиција се идентификуваат. Овие податоци потоа, 
доколку не е постапено по опомената, комуналните редари ги користат да 
издадат прекршочен платен налог. На граѓаните им се објаснува при давање 
на опомената и барање на идентификација, дека истите податоци подоцна 
ќе бидат искористени за составување на прекршочен платен налог, доколку 
не се постапи по опомената. Овие опомени ќе бидат предложени и за измена 
на Законот за комунални дејности бидејќи на шестмесечно ниво, опомените 
дадоа неверојатни резулатати при постигнување на крајната цел, а тоа е 
почист Карпош, наместо сувопарно издавање на прекршочни платни налози.

Тимот на Сектор Инспекторат продолжува да работи и во наредните шест 
месеци, со цел постигнување на уште подобри резултати и унапредување на 
инспекциската постапка.

ПОЛУГОДИШЕН ИЗВЕШТАЈ ЗА РАБОТАТА НА ИНСПЕКЦИСКИТЕ 
СЛУЖБИ ОД КАРПОШ

